ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
Տեսչական մարմնի բնականոն գործունեությունն ապահովելու և վերահսկողությունն առանց տեխնիկական խոչընդոտների իրականացնելու նպատակով, Նախագծով առաջարկում է Տեսչական մարմնին ամրացնել այնպիսի տրանսպորտային միջոց, որը թույլ կտա առանց խոչընդոտների իրականացնել իրենց վերապահված գործառույթները:
Այսպիսով սույն Նախագծով առաջարկվում է.
· [bookmark: _GoBack]«1213. Տեսչական վերահսկողության» ծրագրի «31007. Տեսչական մարմիններին տրանսպորտային միջոցներով ապահովում» միջոցառման շրջանակներում Հայաստանի Հանրապետության շուկայի վերահսկողության տեսչական մարմնի կարիքների համար Հայաստանի Հանրապետության վարչապետի աշխատակազմի կողմից ձեռք բերված՝ «Mitsubishi L200» մակնիշի ավտոմեքենան  Կառավարության որոշմամբ ամրացնել տեսչական մարմնին, որը Ոստիկանության կողմից հաշվառվել է Վարչապետի աշխատակազմի անվամբ՝ հղում տալով նրան, որ գնումն իրականացվել է Վարչապետի աշխատակազմի կողմից, մինչդեռ աշխատակազմի բալանսում չի կարող ներառվել:
· Սննդամթերքի անվտանգության տեսչական մարմնի հաշվեկշռում գտնվող Toyota Land Cruiser Prado մակնիշի 2018 թվականի ավտոմեքենան ամրացնել ՀՀ վարչապետի աշխատակազմին:
  2. Նախագծի մշակման գործընթացում ներգրավված ինստիտուտները
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից: 
3. Ակնկալվող արդյունքը
Նախագծի ընդունումը հնարավորություն կընձեռնի Տեսչական մարմնին օգտագործելով համապատասխան տրանսպորտային միջոցը՝ ապահովել Տեսչական մարմնի բնականոն գործունեությունը։ Բացի այդ, Նախագծի ընդունման արդյունքում կապահովվի համապատասխան ոլորտում ստուգումների ամբողջականությունը և արդյունավետությունը՝ Տեսչական մարմնին հնարավորություն ընձեռելով իրականացնել այդ ոլորտում օրենսդրությամբ իրեն վերապահված պատշաճ վերահսկողություն: 
              
	4.Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․
       Նախագիծը չի բխում 2050 Հայաստանի վերափոխման ռազմավարության, և Կառավարության 2021-2026թթ. ծրագրերից:
	5.Այլ նորմատիվ իրավական ակտերի ընդունման անհրաժեշտության վերաբերյալ
 Նախագծի  ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:
	6. Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ                   
Նախագծի ընդունումը կհանգեցնի  պետական բյուջեում եկամուտների և ծախսերի էական նվազեցմանը կամ ավելացմանը:
